
Бисмилләһир-рахмәнир-
рахим.

Ураза — Аллаһы Тәгалә та-
рафыннан әмер ителгән гый-
бадәт. Ислам диненең биш 
нигезе бар: 1) Иман китерү — 
Аллаһы Тәгаләгә ышану. 2) На-
маз уку. 3) Зәкят бирү. 4) Ра-
мазан аенда ураза тоту . 5) 
Хаҗ гыйбадәтен үтәү.

Кем уразаны инкяр кыла, бу 
кеше кяфер санала. Ал лаһы 
Тәгалә моны Мөхәммәд пәй-
гам бәргә пәйгам бәрлек кил гән-
нән соң ундүртенче елда, һиҗ-
ри белән икенче елда шәгъбан 
аенда йөк ләде. Бу — адәм ба-
ласына Аллаһының олы бүләге. 
Ни өчен дигәндә, без ач тору 
бе лән Аллаһының рәхмәтенә 
ирешәбез, дөнья лыкта кылган 
гөнаһлары быз ны юабыз . 
Мөхәммәд галәйһи вәссәлам 
бу турыда болай дип әйтте: 
"Кем ураза тота, Аллаһы Тәга-
лә аның әҗер савап өмет итеп 
алдан кылган гөнәһларын гафу 
кыла". Лә кин ике төрле шарт 
белән: 1) Бәндә Аллаһы Тәгалә-
гә ышынып, ихластан гамәл 
кылырга тиеш; 2) Хисап. Ул 
адәм ба ласының кыямәт кө-
нен дәге хисабы. Уразаны Алла-
һы Тәга ләне таныйм, кыя мәт 
көнендә Аллаһы Тәгалә мине 
хисаплый дип торарга кирәк.

Ураза — таң беленгән ва-
кыттан кояш баеганчыга чак-
лы ашаудан, эчүдән тыелып 
тору. Уразада ризыктан ты-
елып тору ният белән булыр-
га тиеш, ягъни ураза тоту ни-
яте булырга тиеш. Уразаның 
шарты шул .  Ният булмаса , 
ураза кабул булмый.

Ураза нияте кемгә йөкләнә? 
Кем моны үтәмәсә, Аллаһы Тә-
галә алдында җаваплы була?

Ураза гыйбәдәте, ураза то-
ту йөкләнә сау-сәламәт , 
өендә торган , балигълыкка 
ирешкән мөселман гакыл 
иясенә. Мө селман булмаган, 
Аллаһыга ышанмаган, кыямәт 
көненә ышанмаган кешегә бу 
гыйба дәт фарыз түгел ,  ул 
аңа йөк ләнми.

Хатын-кызлар ураза тоткан 
вакытта хәездән һәм нифас-
тан пакъ булырга тиешләр. 
Диваналарга ,  сабыйларга , 
авыруларга, мөсафирларга, 
хәез, нифас күрүче хатын-кыз-
ларга, бик олы яшьтәге ке-
шеләргә, балага узган хәм ба-
ла име зүче хатын-кызларга 
уразага гыйбадәте йөкләнми.

Ураза тоту Ислам диненең 
гыйбадәте буллу сәбәпле, ул 
йөкләнә фәкать мөселман-
нарга гына, шуның өчен кя-
фер ләргә, динсезләргә, Ал-
лаһыны инкяр итүчеләргә йөк-
ләнми . Ләкин алар Аллаһы 
Тәгалә каршында җаваплы-
лыктан азат кылынмый.

Инде диваналар турында 
пәйгәмбәребез Мөхәммәд 
әйтте: алардан акылларына 
килгәнчегә кадәр җаваплылык 
алына. Балигълыкка ирешкән-
чегә кадәр сабый балалар 
өстенә ураза гыйбадәте йөк-
ләнми. Үз ихтыярлары белән 
тотсалар ярый.

Авыруларның уразаларына 
карата ике караш бар. Әгәр 
дә авыру терелүгә өметсез 
булса, ул кеше Фидия генә 

бирә, бурычын тотмый, каза 
кылмый. Авыру төзәлүгә өмет-
ле булган очракта, ураза то-
тып, әҗерен кайтара.

Бик олы яшьтәге кешеләргә 
ураза тотарга мөмкинчелек 
булмаса, фидия бирә (мескен, 
фәкыйрьләрне ашата).

Мөсафирларга Аллаһы Тә-
галә җиңеллек бирде. Алар 
уразаларын юлда тотмыйлар, 
илләренә, ватаннарына кайткач 
уразасын көнгә-көн кылалар.

Хәез һәм нифас хәлендә 
булган хатын-кызларга карата 
алар пакъләнгәч кенә ураза-
ларын тоталар, калган көн-
нәрен каза кылалар, көнгә-көн 
кайтаралар. Хәез һәм нифас 
вакытында ураза тотсалар, ул 
кабул булмый.

Бала имезүче, балага уз-
ган хатын-кызларга ураза то-
ту зыян китерсә, алар ураза-
ларын башка вакытта көнгә-
көн тоталар.

Кайсыбер вакытта ураза то-
тучылар сәхергә тормыйча 
йоклап калалар. Йокыдан тор-
гач, уразагызга ният кылырга 
кирәк, әгәр кояш баегач кына 
ашасагыз, уразагыз кабул кы-
лыначак. Тик шуны истә тотар-
га кирәк , сәхәр вакытында 
ашавыбыз Аллаһы Тәгаләнең 
безгә биргән нигъмәте, хөр-
мәте, без аннан файдаланырга 
тиешбез. Пәйгамбәребез әйт-
те: "Сәхәрдә бәрәкәт", — диде. 
Сәхәрнең вакыты төннең яр-
тысыннан алып таң беленгән-
чегә кадәр, ягъни кояш чыгар-
га сәгать ярым кала.

Таң беленгәннән алып, ко-
яш батканчыга кадәр ашамый-
ча, эчмичә ач торуыбыз, аның 
алдыннан ният кылу шартын 
үтәү — бу безнең ураза тотуы-
быз. Инде кем исеннән чыга-
рып , максат итмичә ялгыш 
ашаса йә эчеп җибәрсә, ура-

засын өзмичә тәмамлый, аның 
уразасы уразадан санала. Бу 
Пәйгәмбәребезнең әмере.

Кем ураза вакытында үзе 
теләмичә коса, уразасы бо-
зылмый.

Кояш баеганчыга кадәр 
хатын-кызның нифас яисә 
хәезе килсә, уразасы бозыла, 
хәттә кояш баерга бер минут 
калса да.

Кадерле дин кардәшләр! 
Ураза тоту таң беленүдән кич-
ке кояш алынуга кадәр ашау-
эчүдән саклану гына тугел. 
Ураза — ул начар сүзләрдән, 
бозык гамәлләрдән саклану 
да. Чөнки әшәке сүзләр сөй-
ләүченең, начар гамәлләр кы-
лучының уразасы Аллаһы раб-
быбызга кирәкми . Аллаһы 
Тәгалә күңелләребезга узенең 
рәхмәтен салып , ураза ва-
кытларында теләребез яхшы 
сүзләр генә сөйләсен, эшлә-
гән гамәлләребез әҗерле-
саваплы гына булсын иде , 
ярабби. Кыямәт көнендә Ал-
лаһы Тәгалә хозурында басып 
торган вакытларыбызда, дөнья 
мәшәкатьләрен калдырып тот-
кан уразаларыбыз, кылган до-
галарыбыз, хәерле гамәлләре-
без безгә шәфәгатьче һәм 
шә кәкъ булсалар иде. Алла-
һының рәхмәтенә, җиннәткә 
юлларыбыз ачык булса иде. 
Һәрберебезнең иманы бу 
авыр заманда, мәшәкатьле ва-
кытында нык , туры булып , 
безнең дин юлында яшәве-
безне саклап калса иде.

Рамазан аенда мөселман-
нарга аерым бер бүләк бирде 
Аллаһы Тәгалә. Бу — Кадер 
кичәсе. Пәйгәмбәребез: "Ка-
дер кичендә сөйләгән сүзлә-
ребезнең әҗере башка вакыт-
тагы мең айдан да күбрәктер", 
— диде. Уразаларыбыз мө-
бәрәк булсын!

